
Institucionet e pavarura fiskale népér boté jané themeluar pér shkak té nevojés pér
mbikéqyrje, rritje té transparencés dhe llogaridhénies né menaxhimin e financave publike.
Njé ndér arsyet gé shtyri shumeé shtete té Evropés té themelojné institucione té tilla ishin
sfidat gé solli né pah kriza financiare dhe ekonomike e vitit 2008, e gé ishin borxhi publik i larté
dhe mos-respektimi i rregullave fiskale nga geverité. Roli i kétyre institucioneve té pavarura
éshté monitorimi i respektimit té rregullave fiskale, analiza e géndrueshmérisé fiskale,
pérgatitja dhe/ose mbikéqyrja e parashikimeve makroekonomike dhe fiskale, si dhe kostimi
i politikave fiskale. Né ményré gé té mund té realizohen kéto funksione, jané pércaktuar
gjithsej 22 parime nga Organizata pér Bashképunim dhe Zhvillim Ekonomik (OECD). Disa
prej parimeve kyce jané: pavarésia dhe jo-politizimi, pronésia, burimet njerézore dhe gasja
né informata, si dhe transparenca me publikun.

Bazuar né praktikat e shteteve té tjera, jané disa modele institucionale té ndryshme gé
jané praktikuar. Sipas njé raporti, mé shumé se gjysma e institucioneve té pavarura fiskale
funksionojné si té ndara, rreth 33% e kané modelin e zyrés buxhetore parlamentare, ndérsa
pjesa tjetér e kané modelin e njé zyreje autonome e cila funksionon né kuadér té Zyrés
sé Auditimit apo Bankés Qendrore. Né Bashkimin Evropian, pothuajse né té gjitha shtetet
anétare jané krijuar institucione té pavarura fiskale, madje né disa shtete mé shumé se njée.
Jané gjithsej 32 institucione té tilla né 25 shtetet anétare té BE-sé (me pérjashtim Poloniné).
Né disa nga shtetet e Ballkanit Peréndimor, kéto institucione jané themeluar né vitin 2008
dhe 2011 respektivisht (Bosnje dhe Hercegoviné dhe Serbi), ndérsa né disa té tjera, ato jané
themeluar né vitin 2023 (Mal té Zi dhe Magedoni Veriore).

Né Kosové, gjaté viteve jané shfaqur disa sfida né proceset buxhetore dhe fiskale. Njé ndér
kéto sfida éshté mos-pérputhja e planeve strategjike me buxhetin afatmesém, si dhe mos-
pérputhja e dokumenteve afatmesme buxhetore me buxhetin vjetor. Si pasojé, prioritete té
ndryshme mund té€ mos zbatohen pér shkak té& mos-planifikimit buxhetor. Njé tjetér sfidé gé
éshté vérejtur né aspektin fiskal né Kosové éshté vlerésimi buxhetor dhe fiskal i politikave
té reja, e g€ né shumé raste béhet né formé sipérfagésore, pa ndonjé analizé mé té thellé.
Lidhur me kéto, ne Kosové deri tani nuk ka pasur ndonjé institucion té pavarur gé merret me
analiza dhe monitorim té ¢éshtjeve fiskale. Si rrjedhojé, vérehet nevoja pér themelimin e njé
institucioni té pavarur fiskal. Mandati i kétij institucioni duhet té jeté i fokusuar né vlerésime
té pavarura té parashikimeve fiskale dhe makroekonomike, vlerésime té respektimit té
rregullave fiskale, dhe vlerésime buxhetore dhe kostim té politikave.

Pérmes kétij raporti, Instituti GAP bazuar né hulumtime dhe praktika té vendeve tjera, si
dhe bazuar né gjendjen aktuale né Kosové, propozon disa opsione pér themelimin e njé
institucioni té pavarur fiskal gé mund té pérshtaten né rastin e Kosovés. Jané gjithsej tri
opsione té mundshme: 1) Institucionifiskal i pavarur siinstitucionindaré, 2) zyre parlamentare
né kuadér té Kuvendit, ose 3) institucion fiskal né kuadér té Zyrés Kombétare té Auditimit.
Bazuar né kété analizé, Instituti GAP rekomandon:

Té themelohet njé institucion i pavarur fiskal sipas kérkesave minimale té caktuara nga
direktivat e Komisionit Evropian, si dhe parimeve kyge té caktuara nga OECD;

Té sigurohet gé institucioni fiskal i themeluar, qofté né formé té ndaré nga
institucionet tjera, ose si pjesé e ZKA ose Kuvendit, té keté pavarési té plote;

Té béhet rekrutimi i drejté dhe i paanshém i udhéheqgésit/es, anétaréve si dhe stafit
teknik, e g€ duhet té jené eksperté té fushés;

Teé pérfshihet ky institucion né proceset e buxhetit; té rregullohet kjo sipas
legjislacionit vendor (p.sh. té pérfshihet né Ligjin pér Menaxhimin e Financave Publike);

Té angazhohet asistencé teknike nga institucionet ndérkombétare me pérvojé né kéte
fushé né fillim té operimit té ketij institucioni.



Kriza financiare dhe ekonomike e vitit 2008 pati ndikim pozitiv né pérceptimet
pér réndésiné e politikave fiskale dhe rritjes sé transparencés dhe llogaridhénies
sé institucioneve publike. Si rrjedhojé, né shtetet e Bashkimit Evropian (BE) u
themeluan disa institucione té pavarura fiskale, roli i té cilave éshté mbikéqyrja
e pavarur e politikave fiskale dhe monitorimi i respektimit té rregullave fiskale,
vlerésimibuxhetorinismave ligjore dhe politikave té geverisé, si dhe parashikimet
markoekonomike dhe fiskale.* Kéto institucione, té quajtura né disa raste si
Késhilla té Pavarur Fiskalé, pérvec nevojés, u themeluan edhe si obligim ligjor i
caktuar nga direktivat e BE-sé€.? Deri mé sot, ekzistojné rreth 32 institucione té
pavarura fiskale né 25 shtete anétare té BE-sé. Kéto institucione operojné né
kuadérte disa parimeve té caktuara nga Organizata pér Bashképunim dhe Zhvillim
Ekonomik (OECD), e gé jané pavarésia, gasja e jo-politizuar, transparenca dhe
llogaridhénia.’ Sipas disa studimeve, éshté vérejtur gé prezenca e Institucioneve
té Pavarura Fiskale (IPF) né shtete té ndryshme ka rezultuar né parashikime fiskale
mé té sakta dhe mé pak optimiste apo té mbivlerésuvara.

Sfidat e hasura si politizimi i politikave fiskale dhe borxhi i larté historikisht, si dhe
mos-respektimi i rregullave fiskale nga geverite, kané ndikuar né themelimin e
kétyre institucioneve té pavarura fiskale. Pérveg shteteve té Bashkimit Evropian,
té cilat e kané edhe obligim ligjors themelimin e tyre, institucione té tilla jané
themeluar edhe né vendet e tjera, si né rastin e disa shteteve té Ballkanit
Peréndimor. Shtetet si Serbia dhe Bosnja e Hercegovina, ka mé shumé se dhjeté
vite gé kané themeluar Késhilla té& Pavarur Fiskal, ndérsa Mali i Zi e Magedonia i
kané themeluar ato gjaté vitit 2023.

Né Kosoveé, mungojnévlerésime té kryera ngainstitucione publike té pavarura mbi
parashikimet makroekonomike té prezantuara nga Ministria e Financave, analiza
té pérparésive dhe mangésive té ligjit té pérvitshém té buxhetit, vlerésime té
detajuara dhe analitike té ndikimit buxhetor té politikave apo nismave ligjore té
reja, analiza mbi respektimin e rregullave financiare dhe fiskale mbi shpenzimin
e buxhetit publik dhe mé shumé. Analiza té tilla, aktualisht pérgatiten vetém
nga organizata ndérkombétare apo organizata té shogérisé civile®. Vegmas,
vlerésimet e ndikimit buxhetor té kryera aktualisht nga Qeveria né shumé raste
jané jo-analitike, si dhe paragesin reflektim jo té ploté té ndikimit buxhetor té njé
politike fiskale apo nisme ligjore té re. Po ashtu, njé ndér sfidat kryesore éshté
mos-pérputhja e dokumentit vjetor té buxhetit me dokumentet afatmesme
buxhetore, gjé e cila ndikon né mos-arritjen e objektivave strategjike zhvillimore
dhe nuk ka ndonjé institucion gé bén vlerésime nga ky aspekt apo gé e fakton
¢do vit njé qasje té tillé né buxhetim. Marré parasysh sfidat mé larté, si dhe
kérkesat ligjore sipas Direktivave té BE-s€’, vérehet nevoja pér themelimin e njé
institucioni té pavarur fiskal.

Né kété analizé, Instituti GAP bén rishikimin e literaturés lidhur me institucionet
e pavarura fiskale. Megé nuk ka ndonjé model specifik gé kérkohet sa i pérket
dizajnit institucional, ekzistojné disa modele institucionale gé jané pérshtatur

népér shtetet tjera, e gé mund té jené té pérshtatshme edhe pér Kosovén.
Kryesoret nga kéto jané: 1) institucion i pavarur fiskal i ndaré nga institucionet
tjera, 2) institucion i pavarur né kuadér té Zyrés Kombétare té Auditimit, si dhe
3) zyre né kuadér té Kuvendit. Varésisht se cilat kritere vlerésohen si mé té
réndésishme, mund té vendoset se cili éshté opsioni mé i miré pér Kosovén.
Nga aspekti i pavarésisé sé institucionit, njé institucion i pavarur fiskal dhe i
ndaré do té ishte mé adekuat. Por, né rast té kufizimeve buxhetore, opsioni mé i
miré do té ishte pérfshirja e njé institucioni pavarur fiskal né kuadér té Kuvendit
te Kosoves.

Institucioni i Pavarur Fiskal éshté njé institucion publik i cili ka njé rol mbikéqyrés
dhe té pavarur té politikave fiskale, céshtjeve buxhetore si dhe atyre
makroekonomike. Ky institucion themelohet nga Qeveria apo Kuvendi dhe roli
kyc i tij éshté mbikéqyrja e financave publike, me njé fokus né llogaridhénien,
transparencén dhe pérputhshmériné me rregullat fiskale. PEr mé shumé, disa nga
pérgjegjésité e rendésishme té kétij institucioni jané edhe kostimi i politikave si
dhe vlerésimi dhe monitorimi i parashikimeve makroekonomike gé béhen nga
institucionet pérkatése pér politika fiskale, e né disa raste, edhe pérgatitja e
tyre.® Nevoja pér themelimin e institucioneve té tilla népér boteé erdhi si rrjedhojé
e krizés sé fundit ekonomike dhe financiare, e cila pati ndikim né besueshmériné
e geverive né menaxhimin e financave publike. Mé konkretisht, borxhi publik i
larté historikisht, deficiti buxhetor nga humbjet né té hyrat e parashikuara, si dhe
reformat e vonuara té geverive jané disa nga faktorét gé démtuan besueshmériné
e publikut. Lidhur me kéte, éshté krijuar nevoja pér 'depolitizimin' e politikave
fiskale duke krijuar autoritete té pavarura fiskale, mandati i té cilave éshté krijimi
i politikave gé ndikojné né géndrueshmériné afatgjaté té borxhit publik dhe
stabilitetit makroekonomik.?

Né shtetet e BE-s€, baza ligjore pér njé institucion té pavarur fiskal fillimisht u
inicua né vitin 2011, né Direktivén e BE-sé nr. 2011/85, ku u diskutua pér nevojén
e pérfshirjes sé institucioneve té pavarura fiskale né proceset e buxhetit. Kjo
direktive kérkonte gé shtetet anétare té siguroheshin gé rregullat fiskale té tyre
té kené monitorim efektiv dhe né kohé, si dhe ky monitorim té bazohet né njé
analizé té pavarur nga institucione té pavarura fiskale.*® Tutje, né vitin 2013, hyri
né fuqi Traktati pér Stabilitet, Bashképunim dhe Qeverisje, i Bashkimit Ekonomik
dhe Monetar né até kohég, i cili obligonte 22 shtetet anétare pér té pasur
‘institucione moniturese fiskale' dhe specifikonte pérgjegjésité dhe statusin
e tyre. Pér mé shumé, né kété Traktat, u specifikuan dy kérkesa kryesore pér
institucionet monitoruese: pavarésia e tyre e pércaktuar me ligj si dhe parimi
i ‘pajtueshmeérisé ose shpjegimit’' - pra késhillat e kétyre institucioneve duhet
té kené pajtueshméri nga institucionet relevante apo té keté shpjegim nése
nuk ka pajtueshméri me to.** Njé tjetér rregullore e Komisionit Evropian*? rriti
pérgjegjésité e institucioneve té pavarura fiskale duke iu caktuar pérgatitjen
e parashikimeve makroekonomike si dhe duke obliguar institucionet relevante
té pérfshijné ato parashikime né buxhet vjetor dhe korniza afatmesme fiskale.


https://economy-finance.ec.europa.eu/system/files/2017-09/dp_067_en.pdf
https://onlinelibrary.wiley.com/doi/10.1111/1475-5890.12130
https://eur-lex.europa.eu/LexUriServ/LexUriServ.do?uri=OJ:L:2011:306:0041:0047:en:PDF
https://eur-lex.europa.eu/LexUriServ/LexUriServ.do?uri=COM:2012:0342:FIN:En:PDF
https://eur-lex.europa.eu/eli/reg/2013/473/oj
https://eur-lex.europa.eu/eli/reg/2013/473/oj

Megjithaté, pérgjegjésité dhe detyrat e pércaktuara nga korniza ligjore e BE-sé
pércaktojné disa kritere minimale té pérgjithshme pér institucionet fiskale té
pavarura népér shtetet anétare dhe nuk i ndalojné ato né dizajnimin e kétyre
institucioneve si¢ ju pérshtaten atyre.*

Sipas Organizatés pér Bashképunim dhe Zhvillim Ekonomik (OECD) jané gjithsej
22 parime pér funsionimin e institucioneve fiskale té pavarura. Kéto parime jané
caktuar dhe jané dérguar sirekomandime pér shtetet té cilat kané apo planfikojné
té kené institucione té tilla, né ményré gé té promovohen vlerat kyce nén té cilat
operojné ato - pavarésia, gasja e jo-politizuar, transparenca dhe llogaridhénia.
Kéto parime jané grupuar dhe ndaré né gjithsej nénté kategori (shih tabelén 1
né Aneks). Njé ndér parimet kyce té kétyre institucioneve éshté pavarésia dhe
jo-politizimi: pra, institucioni té jeté objektiv dhe profesional, dhe analizat té
mos bazohen nga perspektiva politike. PEr mé shumé, éshté e rendésishme gé
udhéheqgési/ja i zgjedhur né kété institucion té jeté apolitik. Njé tjetér parim
i rendésishém éshté pronésia; modeli i kétij institucioni duhet té pérshtatet
me vendin ku themelohet, dhe té mos imponohen modele nga jashté. Burimet
njerézore dhe gasja né informata jané dy parime tjera té réndésishme né ményré
gé kéto institucione té kryejné punén si¢c duhet. Pé&r mé shumé, transparenca me
publikun éshté njé tjetér parim kyg.

Modeli institucional gé éshté praktikuar népér institucionet e pavarura fiskale
né vendet e Evropés éshté i ndryshém, andaj nuk ka njé model specifik gé
éshté ndjekur. Sipas njé studimi, éshté verejtur njé lidhje pozitive né mes té
disa karakteristikave institucionale té kétyre institucioneve dhe respektimit té
rregullave fiskale. Kéto karakteristika jané: burime financiare té mjaftueshme,
qgasje né informata, shkallé e larté e pavarésisé, mandat i gjeré i detyrave,
dhe vizibilitet né media.’s Sipas njé raporti nga OECD, mé shumé se gjysma e
institucioneve té pavarura fiskale né shtetet e OECD (56%) jané té pavarura dhe
té ndara (né disa raste raportojné tek Qeveria dhe Kuvendi), ndérsa rreth 33% e
tyre e kané modelin e zyrés buxhetore parlamentare, e cila mé shumé ka fokus té
ndihmojé né punén e komisionit pér buxhet si dhe né mbikégyrjen e Kuvendit pér
buxhetin. Pjesa tjetér e shteteve e kané pérdorur modelin e njé zyreje autonome
e cila funksionon né kuadér té Institucionit Kombétar té Auditimit apo Bankés
Qendrore.* Vlen té ceket gé né shumicén e vendeve té zhvilluara té Bashkimit
Evropian si dhe né Britani té€ Madhe, institucionet fiskale jané té pavarura dhe
funksionojné si institucione té ndara nga legjislativi dhe ekzekutivi.”

Tutje, funksionet e IPF-ve dallojné népér shtete té ndryshme, megjithaté jané
disa gé shumica prej tyre i kané. Ndér funksionet kyce gé e luajné IPF-té né
pothuajse té gjitha shtetet éshté monitorimi i respektimit té rregullave fiskale.
Pér mé shumé, rreth 89% e IPF-ve népér shtete té ndryshme kané funksionin e
analizés sé géndrueshmeérisé fiskale afatgjaté si pér shembull analiza e trendeve
demografike, politikave publike si dhe borxhit publik né financat publike. Njé
tjetér funksion té cilin e kané rreth 83% té IPF-ve éshté pérfshirja né parashikime
makroekonomike dhe/ose fiskale. Roli i tyre né kété proces dallon népér shtete:
né disa raste IPF-té pérgatitin parashikimet, ndérsa né disa té tjera ato vetém i
mbikéqyrin dhe japin rekomandime pér parashikimet e Qeverisé. Njé funksion
tjetér te cilin e kané vetém gjysma e IPF-ve éshté kostimi i politikave publike.*®

Pér dallim nga politikat monetare, pér té cilat éshté krijuar njé koncensus gé
péEr té pasur stabilitet t&€ ¢cmimeve njé shtet duhet té keté njé banké gendrore,
politikat fiskale pérfshijné vendime té ndarjes dhe distribuimit té fondeve, e gé
jané burime potenciale té ndikimeve politike. Pér kété arsye, éshté i réndésishém
roli i IPF-ve, ndonése varet nga funksionet gé i lejohen nga mandatet. Disa nga
funksionet si respektimi i rregullave fiskale, parashikimet makroekonomike,
kostimet e politikave dhe analizat e géndrueshméris€, jané mé shumé teknike.
Né anén tjetér, vlerésimii géndrueshmeérisé fiskale afatgjaté mund té keté ndikim
né vetédijésimin e vendimeve politike té pérkohshme dhe afatshkurtra. Tutje,
edhe 'rekomandimet normative' té IPF-ve mund té mos pérputhen me gasjen
e politikanéve, e té shkaktojné hezitim né anén e IPF-ve né dhénien e tyre.* Né
aspekt té burimeve njerézore, sipas analizés sé shteteve té ndryshme, shumica
prej IPF-ve pérbéhen nga disa anétaré vendimmarrés dhe stafit mbéshtetés
teknik dhe administrativ. Kéta anétaré zakonisht jané me njé mandat té caktuar
disa vjecar, dhe caktohen me vendim nga Kuvendi. Ndérsa stafi administrativ
dhe teknik zgjedhet me konkurs té hapur, dhe né shumé raste jané me kontrata
me afat té pacaktuar.2° Stafi profesional duhet té jeté i kualifikuar dhe me profil té
ekonomisé (ekonomisté dhe statisticenté), ndérsa pjesa tjetér staf administrativ
pérgjegjés pér pjesén ligjore dhe funksionet e tjera. Né mesatare, numri i
zyrtaréve té punésuar népér IPF éshté 10.%

Njé nga pérparésité kyce té themelimit té institucioneve té pavarura fiskale
éshteé rritja e transparencés dhe llogaridhénies sé institucioneve relevante gé
merren me politikat fiskale. Sipas disa studimeve, éshté vérejtur gé prezenca e
IPF-ve né shtete té ndryshme ka rezultuar né parashikime fiskale mé té sakta dhe
meé pak optimiste. Mé konkretisht, éshté vérejtur g€ nga viti 2014, parashikimet
makroekonomike kané pasur pérmirésim, ku jané zvogéluar paragjykimet
optimiste né parashikimet e rritjes sé Bruto Produktit Vendor, vit ky nga i cili
shumica e IPF-ve morén zyrtarisht detyrén.?? Tutje, njé pérpareési tjetér e IPF-ve
éshté llogaridhénia dhe ndikimi pozitiv né respektimin e rregullave fiskale nga
institucionet relevante. Kjo éshté vértetuar edhe me njé analizé ekonometrike
nga Rrjeti i IPF-ve té BE-sé® né baze té disa rasteve studimore, ku rezulton gé
ka njé lidhje pozitive statistikore né mes té prezencés sé IPF-ve né njé vend dhe
respektimit té rregullave fiskale. Lidhur me kété, éshté konkluduar gé ndikimi
né respektimin e rregullave fiskale varet edhe nga karakteristikat institucionale
té IPF-ve si burimet adekuate financiare dhe njerézore, gasja né informata,
pavarésia dhe vizibiliteti né media. Gjithashtu, varet edhe nga numri i rregullave
fiskale: sa mé i larté numri i rregullave, ndikimi i IPF-ve éshté mé i ulét.>

Njé tjetér pérparési e IPF-ve éshté besueshméria, mé konkretisht, pavarésia
institucionale né punén e tyre monitoruese dhe vlerésuese, e cila rrit
besueshmériné e tyre. Kjo iu mundéson té béjné vlerésime mé té sakta té
céshtjeve buxhetore dhe fiskale, e gjithashtu té paanshme dhe pa ndikime
politike. Gjithashtu, njé pérparési tjetér e kétyre institucioneve éshté se


https://www.europarl.europa.eu/RegData/etudes/IDAN/2023/741515/IPOL_IDA(2023)741515_EN.pdf
https://www.europarl.europa.eu/RegData/etudes/IDAN/2023/741515/IPOL_IDA(2023)741515_EN.pdf
http://www.fiscalcouncil.ro/Fiscal_Councils_in_EU_-_EN.pdf
https://economy-finance.ec.europa.eu/system/files/2017-09/dp_067_en.pdf
https://www.europarl.europa.eu/RegData/etudes/IDAN/2023/741515/IPOL_IDA(2023)741515_EN.pdf
https://www.europarl.europa.eu/RegData/etudes/IDAN/2023/741515/IPOL_IDA(2023)741515_EN.pdf
https://www.euifis.eu/publications/36

pérbéhen nga profesionisté té pavarur dhe té profilizuar né analizimin e temave
buxhetore dhe fiskale, dhe nése funksionojné sic parashihet, ofrojné analiza mé
té specializuara dhe profesionale té ¢éshtjeve fiskale. Njé nga kéto, éshté edhe
kostimi i sakté i politikave publike, gofté ligjeve té propozuara, apo akteve tjera
ligjore e gé kontribon né vendimmarrje mé té informuar nga politikébérésit.

Pérparésité e Institucioneve té Pavarura Fiskale

Pérparesite

Transparenca 5 hiki . Respektimi i
dhe arashi 'Ir(“e me rregullave | Kredibiliteti
llogaridhénia te sakta fiskale

Megjithate, njé aspekt i réndésishém gé duhet té merret parasysh pér suksesin
e IPF-ve dhe realizimin efektiv té detyrave té tyre, éshté zbatimi i parimeve
dhe kérkesave minimale gé jané pércaktuar nga organizatat ndérkombétare, té
pérmendura mé larté,

Njé mangési e institucioneve té pavarura fiskale éshté fugia zbatuese e ulét:
késhillat dhe rekomandimet gé i jepen geverisé mund té injorohen megé nuk
ka detyrim ligjor pér geveriné gé t'i zbatojé ato.?® Nje tjetér mangési apo mé
miré té thuhet sfidé e IPF-ve éshté mbajtja e paanésisé. Spektri politik mund té
pérdoré kéto institucione si manifestim i dedikimit té tyre pér dicipling, vetém
pér té 'kénaqur' elektoratin, e mé pas té politizojé ato. Njé sfideé tjetér gé éshté
pérmendur pér funksionimin e IPF-ve éshté gasja e kufizuar né informata. Kjo
mund té shfaget né rastet kur geveria heziton té ndajé té dhéna té caktuara me
IPF-té€, kur beson se ato té dhéna mund ta paragesin até 'keq' para publikut. Kjo
mund té ndodhé né rastet kur nuk éshté e detyruar ligjérisht té ndajée ato. Tutje,
njé tjetér sfidé e mundshme pér IPF-té éshté ndarja e burimeve buxhetore. Kjo
mund té ndodhé né rastet kur Ministria e Financave gé éshté pérgjegjése pér
alokimin e fondeve, e pérdor ndarjen e burimeve si formé té 'kércénimit apo
ndéshkimit' pér institucionin, si rezultat i mos-pajtimit me kritikat e tyre.?” Si
sfidé e fundit e mundshme por jo mé pak e rendésishme pér IPF-ve éshté edhe
mungesa e kapaciteteve njerézore - pra, kapacitete té dobéta njerézore e gé
shkakton véshtirési né kryerjen e detyrave té institucionit.

Mangeésité/sfidat e Institucioneve té Pavarura Fiskale

Mangésité / Sfidat

. R?surset ‘ Qasja né Fugia zbatuese
njerézore dhe informata e ulét

financiare

Politizimi


https://www.jvi.org/special-events/2020/independent-fiscal-councils-the-work-the-wins-and-the-worries.html

Né Evropé pothuajse né té gjitha shtetet anétare jané krijuar institucione té pavarura
fiskale, me pérjashtim Poloniné. Kéto institucione sé bashku kané krijuar Rrjetin e
Institucioneve té Pavarura Fiskale té Bashkimit Evropian. Ky rrjet pérbéhet nga
gjithsej 32 institucione té pavarura fiskale té 25 shteteve anétare té BE-sé dhe ka pér
géllim té mundésojé bashképunimin dhe ndarjen e ekspertizés né mes tyre.?® Ato
dallojné pér nga modeli institucional nén té cilin jané themeluar si dhe funksionet gé
kané. Disa nga ato operojné si té pavarura duke i raportuar Qeverisé apo Kuvendit,
disa jané té pérfshira si zyre né Kuvend, e disa té tjera si pjesé e Zyrés Kombétare té
Auditimit.

Né rastin e Britanisé sé Madhe, institucioni i pavarur fiskal quhet Zyre pér Pérgjegjési
Buxhetore (Office for Budget Responsibility) dhe éshté themeluar né vitin 2010 si
dhe financohet nga Thesari i shtetit. Ajo funksionon si institucion i ndaré dhe i pavarur
dhe ka pesé pérgjegjési kryesore: 1) parashikimet ekonomike dhe fiskale, 2) vlerésimi
i performancés sé Qeverisé ndaj objektivave fiskale, 3) vlerésimi i géndrueshmérisé
afatgjate té financave publike, 4) vlerésimiirrezigeve fiskale, dhe 5) kostimii politikave
té Qeverisé. Kjo Zyre ka gjithsej 45 zyrtare si staf té rregullt, njé Komitet té pérbére
prej tre anétaréve, njé Bord Mbikégyrés té pérbéré prej gjashté anétaréve (tre nga
Komiteti, dhe tre té tjeré jo-ekzekutiv) si dhe njé Panel Késhilledhénés. Anétarét e
Komitetit caktohen nga Kancelari i Thesarit, né konsultim me Komitetin e Thesarit,
né mandat pesé vjecar. Ndérsa anétarét jo-ekzekutiv caktohen pér njé mandat tre
vjecar.®

Né Francé, institucioni i pavarur fiskal éshté Késhilli i Larté pér Financa Publike (High
Council of Public Finance) dhe éshté themeluar né vitin 2012. Ky Késhill operon
si pjesé e Institucionit Suprem té Auditimit, i pavarur nga Qeveria dhe Kuvend,,
dhe financohet nga buxheti i shtetit. Funksionet kryesore té kétij institucioni jané
géndrueshméria pér njé kthim té balansuar té financave publike me obligimet e
Francés ndaj BE-s€, géndrueshméria e objektivave vjetore financiare té paragitura né
dokumentet buxhetore, dhe vlerésimi i supozimeve dhe realizimit té parashikimeve
makroekonomike. Né aspekt t& burimeve njerézore, ky Késhill ka gjithsej 11 zyrtare,
prej tyre njé udhéheqgés, katér 'magjistraté’ dhe pesé persona té kualifikuar.
Udhéheqgési i kétij institucioni éshté Presidenti i Institucionit Suprem té Auditimit,
ndérsa magjistratét caktohen nga po i njejti. Personat tjeré té kualifikuar caktohen
nga Presidenti i Kuvendit, Presidenti i Senatit, Kryetari i Komisionit té Financave té
Kuvendit, Kryetarii Komisionit té Financave té Senatit dhe Kryetari i Késhillit Ekonomik,
Social dhe Mjedisor. Mandati i anétaréve té kétij Keshilli éshté pesé vjegar.3©

Né Itali, institucioni i pavarur fiskal funksionon né kuadér té Kuvendit, si njé zyre
buxhetore parlamentare. Kjo Zyre funksionon si e pavarur dhe éshté pérgjegjése
pér analizén dhe vlerésimin e parashikimeve makroekonomike dhe fiskale, si
dhe pérputhshmériné me rregullat fiskale kombétare dhe evropiane. Funksionet
kryesore té kétij institucioni pérfshijné parashikimet fiskale dhe makroekonomike, si
dhe validimin e parashikimeve makroekonomike té Qeveris€, zhvillimet né financat
publike dhe respektimin e rregullave fiskale, geéndrueshmériné afatgjate té financave
publike, si dhe céshtje té tjera ekonomike dhe financiare. Né kété zyre, jané té
punésuar gjithsej 31 zyrtaré si dhe njé Bord i pérbéré prej tre anétaréve 3


https://www.euifis.eu/pages/members
https://obr.uk/about-the-obr/who-we-are/
https://www.hcfp.fr/en/organisation
https://en.upbilancio.it/list-of-current-pbo-staff/

Lista e IPF né shtetet e Evropés sipas modelit institucional

Institucion i pavarur i ndaré

= Austria (WIFO) “ Belgjika g Bullgaria < Qipro - Cekia

o LUksemburgu o Latvia P Maita B Portugalia & mm Suedia

g Sllovenia i Sllovakia
Pjesé e Zyrés sé Auditimit

== Finlanda | B Franca B Lituania

Pjesé e Kuvendit

S== Greqia (intitucioni i dyté fiskal) I Kroacia B B italia

Burimi: Komisioni Evropian (2017)

Né shtetet e Ballkanit Peréndimor, ndonése jané hasur sfida me politikat fiskale
dhe zbatimin e tyre, vetém né katér prej tyre jané themeluar institucione té
pavarura fiskale (né dy prej tyre jané themeluar né vitin 2023). Sipas njé raporti
té Bankés Botérore, jané disa probleme me informatat fiskale né kéto shtete.
Fillimisht, t& dhénat nuk kané mbulueshméri té té gjitha institucioneve publike:
statistikat e geverisé nuk pérfshijné té gjitha institucionet publike. Pér mé
shumé, asnjé nga geverité e rajonit nuk publikon té dhénat financiare né bazé
akruale, si¢ kérkohet sipas standardeve té Fondit Monetar Ndérkombétar (FMN).
Njé tjetér ceéshtje gé éshté ngritur éshté paragjykimi apo anshméria optimiste
né parashikimet makroekonomike dhe fiskale. Pér mé shumé, si problem tjetér
éshté pérmendur edhe planifikimi afatshkurtér i geverive. Lidhur me kété, éshté
ngritur si problem mospérputhja e planeve buxhetore afatmesme me buxhetin
vjetor. Disa nga arsyet pér kété mund té jené: parashikimet optimiste te té
hyrave, planet jo-realiste té investimeve, si dhe pérshtypja gé planet buxhetore
afatmesme nuk kané ndonjé ndikim dhe nuk éshté shumé e réndésishme té
pérgatiten si¢ duhet.3?

Né Serbi, né vitin 2011 éshté themeluar njé Késhill Fiskal si institucion i pavarur
né kuadér té Kuvendit té Serbisé. Késhilli u themelua pas disa amandamenteve
té Ligjit té Buxhetit, né té cilat u pérfshi edhe ky. Ky Keshill pérbéhet nga tre
anétaré, pérzgjedhja e té ciléve u bé me njé vendim nga Kuvendi. Funksionet
kryesore té tij pérfshijné vlerésimin e politikave fiskale dhe respektimin e
rregullave fiskale, vlerésimin e parashikimeve makroekonomike dhe fiskale, dhe
vlerésimin e rrezigeve fiskale. PEr mé shumé, anétarét e Késhillit pérfshihen edhe
né procesin e buxhetit ku pérgatitet njé analizé e draft-buxhetit, draft-raportit té
strategjisé fiskale, si dhe béhen vlerésime té ndikimeve fiskale té draft-ligjeve.s

Ngjashém, edhe né Bosnje dhe Hercegoving, né vitin 2008 éshté themeluar njé
Késhill Fiskal. Ky Késhill ka gjithsej gjashté anétaré e gé jané zyrtarét me pozitat
mé té larta né geveri (Udhéheqgési/ja i/e Késhillit, Kryeministri/ja i/e Federatés,
Presidenti/jai/e Republika Srpska, dhe Ministrat e Financave té dy institucioneve).
Pér mé shumé, ky Késhill pérbéhet edhe nga Grupi Késhilledhénés i Késhillit, i

cili ka shtaté anétaré. Funksionet kyce té kétij Késhilli jané koordinimi i politikés
fiskale né Bosnje dhe Hercegoving, aprovimi i dokumenteve té réndésishme
fiskale, aprovimi i parashikimeve makroekonomike, monitorimi i realizimit té
objektivave té caktuara né buxhet, dhe koordinimi i procesit té buxhetit.3

Né Mal teé Zi, gjaté vitit 2023 jané aprovuar disa amandamente té Ligjit pér
buxhet dhe pérgjegjési fiskale ku pérmendet themelimi i njé Késhilli té& Pavarur
Fiskal. Ky Késhill planifikohet té keté tre anétaré gé nominohen nga Kuvendi, dhe
njé Sekretariat i cili bén punén profesionale dhe administrative. Pérgjegjésité
e planifikuara pér keté Késhill jané dhénia e opinioneve né ndikimin e draft-
ligjeve, rregulloreve, strategjive e dokumenteve té tjera té réndésishme, dhénia
e opinioneve pér ligjin e buxhetit, analiza e parashikimeve makroekonomike dhe
trendeve fiskale, rrezigeve, kontratave publike, etj.3s

Né Magedoni, poashtu, né vitin 2023 éshté themeluar Késhilli Fiskal si institucion
i pavarur, bazuar né Ligjin pér Buxhetin 2022, dhe me aprovim té Kuvendit.
Ky Keshill pérbehet nga tre anétare, si dhe dy departamente: departamenti i
hulumtimeve dhe analizave dhe departamenti pér shérbime té pérgjithshme dhe
administrative. Pérzgjedhja e anétaréve béhet nga tri institucione: Akademia e
Artit dhe Shkencés e Maqgedonisé sé Veriut, Zyra Shtetérore e Auditimit, Zyra
Shtetérore e Auditimit dhe Banka Qendrore e Magedonisé s€ Veriut, me mandat
gjashté vjecar. Funksionet kryesore té Keéshillit jané vlerésimi i supozimeve
makroekonomike dhe fiskale, Strategjisé Fiskale dhe Buxhetit, dhe respektimi i
rregullave fiskale.3

Pér Shqipéri, nuk ka té dhéna pér ndonjé institucion té pavarur fiskal.

Pér dallim nga vendet e tjera té Evropés, modeli institucional i institucioneve
té pavarura fiskale né shtetet e Ballkanit Peréndimor éshté mé shumé i nivelit
té larté vendimmarrés dhe anétarét caktohen nga veté Kuvendi. Kjo dallon nga
institucionet fiskale té pavarura té Evropés gé kané mé shumeé natyré teknike
dhe késhilledhénése. Njé ¢éshtje gé mund té ngritet lidhur me kéto institucione
né shtetet e Ballkanit éshté pavarésia dhe politizimi. Marré parasysh gé né disa
raste anétarét e Késhillit jané ministra, kjo mund té ndikojé né objektivitetin e
vlerésimeve.

Né Kosové, analizat dhe raportimet pér politika fiskale jané pérgjegjési e
Ministrisé sé Financave, Punés dhe Transfereve. Rregullat e borxhit publik dhe
ato fiskale jané té pércaktuara sipas Ligjit pér menaxhimin e financave publike
dhe pérgjegjésive.’” Proceset buxhetore udhéhigen nga Departamenti i Buxhetit
né kété ministri, ku béhet hartimi i politikave buxhetore, pérgatitja e Kornizés
Afatmesme té Shpenzimeve (KASH), draftimii Projektligjit pér ndarjet buxhetore,
vlerésimi i ndikimit buxhetor té nismave té ndryshme, dhe té tjera té ngjashme.
Ndérsa, politikat ekonomike dhe fiskale jané pérgjegjési e Departamentit
pér Politika Ekonomike, ku béhen parashikimet makroekonomike dhe fiskale,
pérgatiten vlerésime pér skenaré té ndryshém qé mund té kené ndikim né
ekonomi dhe pérgatiten analiza pér rreziget fiskale dhe detyrimet kontigjente
té buxhetit. Pér meé shumé, pér ¢céshtjet e menaxhimit té ekzekutimit té buxhetit


https://www.ohr.int/ohr-dept/legal/laws-of-bih/pdf/New2015/BH Law on the Fiscal Council in Bosnia and Herzegovina 63-08.pdf
https://isimulate.worldbank.org/mfm_admin/Mission/ViennaWorkshop/MNE_presentation_fiscal_rules.pdf
https://isimulate.worldbank.org/mfm_admin/Mission/ViennaWorkshop/MKD_Fiscal_Council.pdf
https://gzk.rks-gov.net/ActDetail.aspx?ActID=2524

dhe borxhit publik, kontabilitetit, raportimit dhe monitorimit, €shté themeluar
Thesari i Kosoves, i cili vepron né kuadér té Ministrisé sé Financave, Punés dhe
Transfereve.®

Megjithate, ndonése rregullat fiskale té pércaktuara sipas Ligjit deri tani jané
respektuar, jané ende disa sfida né kéto procese. Njé ndér sfidat e proceseve
buxhetore né Kosové éshté mos-pérputhja e planeve strategjike me buxhetin
afatmesém. Mé konkretisht, planifikimii politikave duhet té keté ndérlidhje mé té
miré me procesin e buxhetimit né periudhé vjetore dhe afatmesme.?® Si pasojg,
prioritete té€ ndryshme mund té€ mos zbatohen pér shkak té€ mos-planifikimit
buxhetor. Pér mé shumé, ka njé mos-pérputhshméri té dokumenteve afatmesme
buxhetore me buxhetin vjetor, ku vlerésimet e vitit paraprak nuk pérditésohen
dhe si rrjedhojé koncepti afatmesém nuk praktikohet.*° Njé sfidé tjetér gé
éshté vérejtur né aspektin fiskal né Kosové éshté vlerésimi buxhetor dhe fiskal
i politikave té reja (legjislacionit).”* Né shumé raste, vlerésimet buxhetore dhe
kostimet e ligjeve té reja té propozuara béhen né formé sipérfagésore, pa ndonjé
analizé mé té thellé. Kjo rrjedhimisht shkakton planifikime buxhetore jo té sakta.
Njé shembull pér kété eshté rasti i Ligjit pér pensionin meritor té punétoréve
té arsimit shqip té viteve '90, pér té cilin éshté béré njé analizé dhe vlerésim
buxhetor nga Instituti GAP né vitin 2018.4% Lidhur me kété ligj, ishte béré njé
nénvlerésim i kostos buxhetore nga Ministria e Financave, ku nga llogaritjet e
Institutit GAP dilte se kostoja do té ishte pér 114% mé e larté. Rrjedhimisht,
aprovimi i kétij ligji do té ngarkonte buxhetin mé shumeé se sa gé ishte planifikuar.
Né disa raste tjera, pér shkak té vonesave né miratim té ligjeve nga Kuvendi,
vlerésimet buxhetore gé jané béré né njé vit té caktuar, mbeten té njejta edhe
pas dy viteve kur projektligji votohet né Kuvend, e gé nuk éshté vlerésim real.

Pér mé shumé, né disa raste propozohen ndryshime legjislative 'ad-hoc' pér
géllime té fushatave politike né kohé té zgjedhjeve. Gjithashtu, si edhe né shtetet
tjera, né mungesé té njé institucioni té pavarur fiskal, éshté vérejtur njé gjykim
optimist né parashikimet makroekonomike, e gé ka shkaktuar mospérputhje
me vlerat aktuale. Tutje, né disa raste éshté vérejtur tendenca e Qeverisé pér
ndarjen e mjeteve si shuma té pérgjithshme né formé té kontigjencave, e gé mé
pas mund té shpenzohen né ményra té ndryshme sipas nevojés (pér shembull
pér pensionisté, lehona ose fémijé). Kjo éshté kritikuar edhe nga institucionet
ndérkombétare si Fondi Monetar Nderkombétar (FMN), me arsyen gé ndarjet e
tilla buxhetore nuk jane té garta dhe rrisin 'liriné' e politikebéresve pér ndarje té
mjeteve sipas diskrecionit té tyre.»® Njé tjetér sfidé gé éshté vérejtur né proceset
buxhetore né Kosové éshté mospérfshirja e aspektit gjinor. Mé konkretisht,
ndonése kjo éshté e paraparé me Ligjin pér barazi gjinore nga viti 2015, asnjé
organizaté buxhetore nuk bén analizé gjinore gjaté procesit buxhetor.s

Lidhur me kéto, né Kosové deri tani nuk ka pasur ndonjé institucion té pavarur
gé merret me analiza dhe monitorim té céshtjeve fiskale. Aktualisht, kéto
vlerésime dhe rekomandime pér proceset buxhetore béhen nga organizatat jo-
geveritare si Instituti GAP, organizatat dhe donatorét ndérkombétaré si Banka
Botérore, FMN, apo Bashkimi Evropian, dhe té tjera. Si rrjedhojé&, marré parasysh
sfidat e pérmendura mé larté, vérehet nevoja pér themelimin e njé institucioni
té pavarur fiskal. Njé institucion i tillé do té rriste besimin e qytetaréve pér

shpenzimin adekuat té parasé publike nga institucionet publike. Ngjashém me
vendet e tjera té rajonit dhe Evropés, mandati i kétij institucioni duhet té jeté i
fokusuar né vlerésime té pavarura té parashikimeve fiskale dhe makroekonomike,
vlerésime té respektimit té rregullave fiskale, dhe vlerésime buxhetore dhe
kostim té politikave. Tek parashikimet fiskale dhe makroekonomike té cilat tani
pérgatiten nga Departamenti i Politikave Ekonomike né kuadér té Ministrisé sé
Financave, roli i institucionit té pavarur do té ishte té bénte vlerésim té kétyre
parashikimeve dhe té jepte rekomandime dhe njé mendim té pavarur. Tutje, njé
funksion tjetér i réndésisé sé larteé pér kété institucion éshté vlerésimi i pavarur
i kostimeve té politikave. Marré parasysh gé ka pasur shumé raste gé jané
propozuar ligje apo ndryshime té ligjeve né kohé té fushatave zgjedhore, éshté
e réndésishme té béhet njé vlerésim i sakté dhe i pavarur i kétyre kostimeve.
Pér mé shumé, duhet té monitorohet edhe pérfshirja e propozimeve té reja
té politikave né buxhetin vjetor, si dhe pérputhja e tyre me dokumentet tjera
afatmesme (Kornizén Afatmesme té Shpenzimeve). Rrjedhimisht, ky institucion
duhet té pérgatité njé raport me rekomandime pér buxhetin né bazé vjetore, né
meényré gé té informohen edhe deputetét né Kuvend paraprakisht, dhe té jené
té pérgatitur pér diskutim para votimit. PEr mé shumé, njé tjetér funksion i kétij
institucioni éshté monitorimi i respektimit té rregullave fiskale. Né aspekt ligjor,
themelimi i kétij institucioni mund té béhet me vendim té Qeverisé dhe aprovim
né Kuvend. Bazuar edhe né praktikat e vendeve té tjera, fushéveprimtaria e kétij
institucioni mund té pérfshihet né Ligjin mbi ndarjet buxhetore pér ¢do vit, si dhe
té parashihet si pjesé e procesit buxhetor né Ligjin pér menaxhimin e financave
publike. Pérzgjedhja e anétaréve ekzekutiv duhet té jeté njé proces i pavarur dhe
té béhet me votim né Kuvend. Né ményré gé té ruhet pavarésia e institucionit,
éshté e réndésishme gé té pércaktohet ligjérisht gé personat e zgjedhur né
kéto pozita ekzekutive té mos kené gené pjesé e ndonjé pozite politike né tre
vitet e fundit. Ndérsa, anétarét teknik dhe profesional duhet té zgjedhen me
konkurs té hapur dhe transparent, dhe té kené kualifikimet e nevojshme. Disa
nga kéto kualifikime jané: shkollim dhe njohuri né fushén e ekonomisé, pérvojé
me pérpunimin dhe analizimin e té dhénave, si dhe njohuri té politikave fiskale.

Né aspekt té modelit institucional, jané disa opsione gé mund té pérshtaten né
rastin e Kosovés. Ndér opsionet gé jané aplikuar mé sé shumti né vendet tjera
jané: 1) institucioni fiskal i pavarur si institucion i ndaré€, 2) zyre parlamentare
né kuadér té Kuvendit, ose 3) institucion fiskal né kuadér té Zyrés Kombétare
té Auditimit. Njé tjetér opsion jo shumé i zakonshém né vendet tjera €shté njé
Késhill fiskal né kuadér té Ministrisé s€ Financave.



Figura 4.  Opsionet e mundshme pér Kosovén

Opsioni 1 - Institucioni i Pavarur Fiskal si institucion i ndare

Ky opsion éshté modeli gé éshté aplikuar mé sé shumti né vendet e Evropés. Njé
ndér pérparésité kyce té kétij opsioni éshté pavarésia - duke gené institucion i
ndar€, ka mundési mé té médha pér té pasur pavarési né vlerésimet e veta si dhe
nuk ka konflikt me mandatin e ndonjé organizate tjetér. Pér mé shumé, ndarja nga
institucionet tjera i mundéson edhe pavarésiné financiare, pra resurse té ndara.
Tutje, kjo pavarési i mundéson pérzgjedhje mé té pavarur dhe jo té politizuar té
ekspertéve, si dhe njé ekspertizé mé té madhe té pavarur.

Né anén tjetér, njé mangési e kétij opsioni éshté kohézgjatja e themelimit, meqgé
éshté institucion i ri dhe ka mé shumé procedura té themelimit. Pér mé shumé,
ka edhe kosto meé té larté. Njé tjetér mangési apo sfidé éshté rekrutimi i stafit té
kualifikuar dhe me pérvojé né politika fiskale, e gé merr kohé dhe nuk éshté e lehté.

Opsioni 2 - Institucioni i Pavarur Fiskal né kuadér té Zyres Kombeétare té Auditimit

Ky opsion éshté me pak i aplikuar né shtetet e tjera. Ndonése natyra e punés sé kétyre
dy institucioneve éshté e ngjashme, duke pasur rol monitorues, dallimi kryesor éshté
gé puna e Késhillit pérfshihet edhe né proceset e planifikimeve buxhetore, ndérsa
ajo e Zyrés sé Auditimit vetém né proceset pas raportimit. Njé nga pérparésité
e kétij opsioni do té ishte pérshpejtimi i themelimit, duke tejkaluar procedurat e
themelimit dhe duke shfrytézuar infrastrukturén e Zyrés se Auditimit. Kjo gjithashtu
do té mundésonte ulje té kostove administrative. Njé tjetér pérparési do té ishte
gasja mé e lehté né té dhéna buxhetore, té cilat posedohen nga ZKA.

Ndérsa si mangési, edhe pér kété opsion do té ishte rekrutimi i stafit té kualifikuar.
Pér mé shumé, mangési mund té jeté edhe ndonjé konflikt i mundshém me mandatin
e ZKA-sé.

Opsioni 3 - Pérfshirja e Institucionit té Pavarur Fiskal né kuadér té Kuvendit (Zyrés pér
Buxhet dhe Analiza Financiare)

Ky opsion do t&€ mund té realizohej duke pérforcuar punén e Zyrés pér Buxhet dhe
Analiza Financiare né kuadér té Kuvendit té Kosovés. Pérparési e kétij opsioni éshté
qé kostoja e themelimit éshté shumé mé e ulét, megé shfrytézohet infrastruktura
ekzistuese. Pér mé shumé, gasja né té dhéna éshté mé e lehte.

Si mangeési kyce e kétij institucioni mund té jeté pavarésia e kufizuar. Duke gené pjesé
e Kuvendit, mund té keté ndikim politik dhe rrjedhimisht politizin dhe mungesé
té pavarésisé sé ekspertéve fiskal. Njé mangési tjetér éshté kapaciteti i kufizuar i
zyrtaréve gé do té krijonte nevojén pér rekrutim té stafit té kualifikuar.

15



16

Réndésia e themelimit té institucioneve té pavarura fiskale u theksua pas krizés
ekonomike té vitit 2008, ku u vérejt nevoja pér pérmirésimin e politikave fiskale
dhe monitorimin e tyre. Pér mé shumé&, Komisioni Evropian hartoi edhe direktiva
té cilat obligonin shtetet anétare pér themelimin e institucioneve té tilla. Deri
tani, né shtetet e BE-sé jané rreth 32 institucione té pavarura fiskale né 25
shtete anétare, pérvec né Poloni. Roli dhe funksionet e tyre kané gené kyce né
monitorimin e institucioneve publike relevante dhe mbajtjen e stabilitetit fiskal.

Disa nga pérparésité e themelimit té institucioneve té tilla jané rritja e
transparencés dhe llogaridhénies sé institucioneve publike, parashikime mé
té sakta makroekonomike dhe fiskale, respektimi i rregullave fiskale, si dhe
besueshméria e tyre. Né anén tjetér, disa nga mangésité dhe sfidat e kétyre
institucioneve jané fugia zbatuese e ulét, megé rekomandimet e tyre mund té
injorohen nga geverité, politizimiityre pérmes stafit, gasja e kufizuar né informata,
si dhe kufizimet né burime njerézore dhe financiare. Modeli institucional i kétyre
institucioneve nuk éshté i caktuar ligjérisht, prandaj, shtetet kané adoptuar
modelet gé u jané pérshtatur. Modeli mé i shpeshté institucional i IPF-ve éshté
si institucion i pavarur dhe i ndaré (i zbatuar né rreth 17 shtete té BE-s€). Modeli
tjetér i praktikuar né shtetet e BE-sé éshté IPF si pjesé e Zyrés sé Auditimit (né tri
shtete té BE-sé), si dhe modeli i treté i praktikuar éshté IPF si pjesé e Kuvendit
(né tri shtete té BE-s€). Ndérsa né vendet e Ballkanit, né katér prej tyre jané
themeluar institucione té pavarura fiskale. Né Serbi dhe Bosnje dhe Hercegoving,
Késhillat e Pavarur Fiskal jané themeluar para mé shumé se dhjeté viteve, ndérsa
né Magedoniné e Veriut dhe Mal té Zi, né vitin e fundit.

Deri mé tani, né Kosové nuk ka pasur ndonjé institucion té pavarur gé merret me
analiza dhe monitorim té politikave fiskale. Megjithaté, né vazhdimési ka pasur
sfida té ndryshme buxhetore si mospérputhja e planeve strategjike me buxhetin
afatmesém, mospérputhja e dokumenteve afatmesme buxhetore me buxhetin
vjetor, vlerésimet buxhetore dhe fiskale té politikave té reja (legjislacionit), dhe
gjykimet optimiste né parashikimet makroekonomike. Lidhur me kéto, vérehet
nevoja pér themelimin e njé institucioni té pavarur fiskal. Né kété analiz€, jané
listuar tri opsione té mundshme pér Kosovén: 1) Institucion Fiskal si institucion
i ndaré, 2) Intitucion Fiskal si pjesé e Zyrés Kombétare té Auditimit, dhe 3)
Institucion Fiskal si pjesé e Kuvendit t& Kosoveés.

Bazuar né kété analizé, Instituti GAP rekomandon:

Té themelohet njé institucion i pavarur fiskal sipas kérkesave minimale té
caktuara nga direktivat e Komisionit Evropian, si dhe parimeve kyce té
caktuara nga OECD;

Té sigurohet gé institucioni fiskal i themeluar, qofté né formé té ndaré nga
institucionet tjera, ose si pjesé e ZKA ose Kuvendit, té keté pavarési té
ploté;

Té béhet rekrutimi i drejté dhe i paanshém i udhéheqgésit/es, anétaréve si
dhe stafit teknik, e gé duhet té jené eksperté té fushes;

Té pérfshihet ky institucion né proceset e buxhetit; té rregullohet kjo
sipas legjislacionit vendor (p.sh. té pérfshihet né Ligjin pér Menaxhimin e
Financave Publike):

Té angazhohet asistencé teknike nga institucionet ndérkombétare me

pérvojé né kéteé fushé né fillim té operimit té ketij institucioni.



Parimet e OECD pér funksionimin e institucioneve fiskale té pavarura (IPF)

Pronésia

Pronésia dhe konsensusi kombétar i spektrit politik jané
dy faktoré té rendésishém pér njé institucion fiskal efektiv
dhe té géndrueshém. Modeli i kétij institucioni duhet
té pérshtatet me vendin ku themelohet, dhe té mos
imponohen modele nga jashté.

Pavarésia dhe jo-politizimi

Pavarésia dhe jo-politizimi jané dy faktoré kyc pér
suksesin e njé institucioni fiskal té pavarur. Ky institucion
duhet t€ jeté objektiv dhe profesional, dhe té mos bazojé
analizat nga perspektiva politike. Pér mé shume, éshté
e rendésishme qé udhéhegési/ja i/e zgjedhur né kété
institucion té jeté apolitik.

Mandati

Mandati i IPF-ve duhet té jeté i definuar garté: raportet
dhe analizat ge ata pritet té pérgatitin, nga kush mund té
kérkohen, si dhe afatet e publikimit té tyre.

Burimet njerézore

Alokimi i buxhetit pér IPF duhet té béhet bazuar né
mandatin e tyre dhe burimet njerézore té nevojshme.
Ndarjet buxhetore té IPF-ve duhet té béhen ngjashém me
institucionet e tjera té pavarura.

Ndérlidhja me legjislaturén

Duhet té keté mekanizma té cilét obligojné IPF-té té
raportojné tek Kuvendi; mé konkretisht, né procesin
buxhetor té njé shteti duhet té keté periudhé té
mjaftueshme kohore g€ i lejon IPF-té té dérgojné raportet
e nevojshme tek Kuvendi.

Qasja né informata

IPF-ve duhet té ju mundésohet gasje né te gjitha informatat
e nevojshme nga Qeveria, té garantuar me ligj, né ményreé
gé até té mund té béjné punén e tyre si¢ duhet.

Transparenca

Transparenca éshté njé ndér objektivat e IPF-ve dhe
njékohésisht duhet té jeté parim né punén e tyre. Té gjitha
raportet dhe analizat e tyre duhet té jené té qasshme pér
publikun.

Komunikimi

IPF-té duhet té kené komunikim me té gjithe akterét
relevant: institucionet publike, shoqgériné civile dhe
mediat.

Vlerésimi i jashtém

IPF-té duhet té krijojné mekanizma té veganté pér
vlerésimin e punés sé tyre nga eksperte té jashtém.

Burimi: Organizata pér Bashképunim dhe Zhvillim Ekonomik (2014)

Instituti GAP éshté think-tank i themeluar né vitin 2007 né

